
Vestland idrettskrets vil!
Vestland fylke består av 43 kommunar og Vestland idrettskrets er paraplyorganisasjonen for 
idretten i Vestland. Alle idrettslag skal vere tilslutta eit idrettsråd, som skal arbeide for best  
moglege vilkår for idretten i kommunane. Vi har 34 kommunar med idrettsråd. I dei andre kommu-
nane fungerer det største idrettslaget som idrettsråd.

Tal frå den siste samordna rapporteringa viser at Vestland idrettskrets består av 928 idrettslag og 
212 332 medlemskap. I tillegg kjem bedriftsidretten med 93 idrettslag og 13 628 medlemskap. 
Samla sett er det dermed 1 021 idrettslag og 225 960 medlemskap i idretten i Vestland.

Av fylkets 928 idrettslag er 239 fleiridrettslag og 689 særidrettslag. Det vil sei at det store fleirtalet 
av idrettslaga i fylket driv berre med ein idrett.

Samansetjinga av medlemmar i idrettslaga i Vestland er slik: 
0-5 år 6-12 år 13-19 år 20-25 år Over 25 år Totalt

Kvinner 3 999 28 464 17 205 9 231 30 262 89 161

Menn 3 974 31 074 20 619 13 232 54 272 123 171

Totalt 7 973 59 538 37 824 22 463 84 534 212 332

Det er 55 særforbund i Norge. 53 av desse har aktivitet i Vestland. Dei største særidrettane i Vest-
land er fotball, handball, friidrett, gymnastikk og turn, golf, symjing og ski.

Vår langtidsplan byggjer på følgande grunnlagsdokument i tillegg til vår eiga lov:

Idretten vil! Langtidsplan norsk idrett 2023-2027 
Én idrett – like muligheter. Parastrategi for norsk idrett 2022-2027 
Norges idrettsforbunds berekraftsstrategi 
Vestland fylkeskommunes regionale plan for kultur 2023-2035

Det vil vere ein naturleg samanheng mellom denne planen og grunnlagsdokumenta. Planen gir dei 
overordna måla og føringane for verksemda og peiker på fem strategiske innsats-område med mål, 
der dei tilhøyrande delmåla synleggjer Vestland idrettskrets sitt arbeid for å oppnå måla.

https://www.idrettsforbundet.no/siteassets/idrettsforbundet/idrettenvil2023-2027/pdf/idretten-vil_langtidsplan-for-norsk-idrett-20232027.pdf
https://www.paraidrett.no/contentassets/0a6c142359e1494897670bb22d77f62e/parastrategi-for-norsk-idrett.pdf
https://www.idrettsforbundet.no/contentassets/44ebaa007f6a41a2a5cd3af2617dba51/norges-idrettsforbunds-barekraftsstrategi.pdf
https://www.vestlandfylke.no/kultur/regional-plan-for-kultur-idrett-og-friluftsliv/

nnsatsområda i denne planen forpliktar Vestland idrettskrets sitt styre og administrasjon. Han gir 
samtidig tilrådingar for dei andre organisasjonsledda i Vestland. Idrettskretsen arbeider for å skape 
best moglege rammer for aktiviteten som skjer i idrettslaga. Sentralt i dette arbeidet er god tilgang 
til idrettsanlegg, gode økonomiske vilkår og tilgang til relevant kompetanse.

Idrettens visjon er “Idrettsglede for alle.” Dette dokumentet synleggjer kva idrettskretsen vil 
legge vekt på for å oppnå denne visjonen i Vestland. Vi kan først og fremst oppnå visjonen gjennom 
idrettslaga. Idrettskretsen si fremste målsetjing er derfor å støtte opp under idrettslaga si verksemd.

Frivillig innsats er den viktigaste ressursen i norsk idrett. Frivillig arbeid gir meining, trivsel og 
ska-par gode sosiale nettverk for den enkelte. Frivilligheita skapar positive ringverknader både 
for den enkelte, idretten og samfunnet.

Innanfor idretten i Vestland blir det årleg lagt ned 4 000 frivillige årsverk med ein anslått verdi på 
om lag 2 milliardar kroner. Gode rammevilkår for idrettslaga vil vere viktige bidrag for å styrke den 
fri-villige innsatsen i idrettslaga.

Vestland idrettskrets vil arbeide for å styrke rammevilkåra for idrettslaga slik at dei frivillige kan 
bruke mest mogleg tid på aktiviteten. Det er eit mål å gjere kvardagen for tillitsvalde enklare.
Omfanget av frivilligheita må også synleggjerast overfor politikarane.

Idrettskretsen sin næraste samarbeidspart i offentleg sektor er fylkeskommunen. Nasjonalt støttar 
vi opp om Norges idrettsforbund sitt arbeid overfor sentrale styresmakter. I den enkelte kommune 
har idrettsråda som ei prioritert oppgåve å arbeide for best mogleg vilkår for idretten.  

Vi skal jobbe for idrettsglede for framtidige generasjonar gjennom vårt arbeid med berekraft. 
Idrettkretsen vil stimulere til livslang idrettsglede og sunn idrett, arbeide for at idretten speglar 
mangfaldet i lokalsamfunnet og praktiserer nulltoleranse for diskriminering og trakassering. Vi vil 
vidare jobbe for at idretten reduserer negativ miljøpåverknad i samband med arrangement, 
konkurransar, treningar og andre aktivitetar. Vi skal vere en aktiv pådrivar for grøne idrettsbygg
og anlegg. Vi skal samarbeide med idretten som heilheit og andre eksterne partar for å nå måla.

Gjennom vårt arbeid støttar vi opp under og bidreg til følgjande av FNs berekraftsmål:

Foto: Tove Lise Mossestad

Idrettskretsen vil legge vekt på å skape møteplassar der idrettskrets, idrettsråd og særkretsar 
utvekslar synspunkt og erfaringar og diskuterer felles utfordringar.

Det er eit mål at Vestland som fylke og Vestlandet som landsdel skal tiltrekkje seg fleire store
idrettsarrangement. Viktige element i arbeidet for å nå denne målsetjinga er anleggsutvikling, 
arrangementskompetanse og samarbeid med andre aktørar både innanfor og utanfor idretten. 
Idrettskretsen har sidan 2021 hatt ein samarbeidsavtale med fylkeskommunen knytta til bere-
kraftig anleggsutvikling.

Idrettskretsen vil halde fram med og vidareutvikle samarbeidet med utdanningsinstitusjonar som 
Høgskulen på Vestlandet. Vi samarbeider til dømes om praksis, undervising og kurs for studentar, 
samt innspel og dialog om studentoppgåver og forsking. 

Vestland idrettskrets er ein av eigarane av Idrettsklynge Vest. Målsetjinga er å styrke samhandlinga 
kring idrett, fysisk aktivitet og folkehelse i Vestland gjennom å etablere møteplassar for kompe-
tanseutvikling og -formidling. I tillegg til idrettskretsen er Olympiatoppen Vest, SK Brann, Vestland 
fylkeskommune, Bergen kommune, Helse Bergen, Høgskulen på Vestlandet og Universitetet i  
Bergen med i dette samarbeidet. Idrettskretsen ønskjer å videreutvikle samarbeidet innenfor 
denne organiseringa. 

Idrettskretsen vil vektlegge å vidareutvikle Idrettens Hus i Bergen og i Førde. NFF Sogn og Fjordane 
sin administrasjon er plassert i Sogndal. Ei god samhandling på desse lokasjonane og på tvers av 
lokasjonane sikrar god utnytting av ressursar og god fagleg utvikling.

Idrettskretsen ønskjer å styrke Idrettens Hus i Bergen og Førde som samla ressurs- og kompetanse
-senter. Det vil i perioden bli arbeidd med ei framtidig langsiktig løysing for utvikling av eit nytt
Idrettens Hus i Bergen. Ei styrking av tilbodet innan paraidrett, i den samanheng vurdere mogeleg-
heita for utvikling av eit paraidrettssenter, samt eit utvida tilbod til idrettslaga innanfor økonomisk
rådgjevning og rekneskap, er blant tiltaka som det vil bli arbeidd vidare med i perioden.

Foto: Erik Ruud, NIF

Tilbake til innhald

Livslang idrettsglede og fleire store prestasjonar
Eit variert og mangfoldig idrettstilbod handlar om å ha eit aktivitetstilbod som gjer at den enkelte 
kan delta på det nivå ein sjølv ønskjer, og til å finne gleda også ved å engasjere seg utover eigen 
aktivitet. For toppidretten er det eit naturleg mål å sikte mot dei store prestasjonane.

For å lykkast med å nå desse to overordnade målane, er dei påfølgande innsatsområdar lagt til 
grunn. 

1. Attraktivt og variert idrettstilbod
1.1. Alle kan få delta på trening og i konkurransar i gode og trygge sosiale rammer i ein 

idrett som inkluderer og er tilrettelagt, uavhengig av ambisjonar og ferdigheitsnivå. 

• Fremje idretten sine verdiar i all vår verksemd
• Fremje idretten sine barnerettar og bestemmingar og retningslinjer for ungdomsidrett,

samt likestilling
• Tilby kompetansehevande tiltak for rollene barneidrettsansvarleg og politiattestansvarleg

i idrettslag

1.2.  Det skal utarbeidast ein langtidsplan for trenaren i norsk idrett der trenarattesten er 
rettesnora for ei felles grunnforståing, og der trenaren blir sentral for å sikre kvalitet 
i innhald på treningane.

• Fremje kursa Barneidrettstrenaren og Tilrettelegging paraidrett og andre fellesidrettslege
kompetansehevande tiltak for trenarar

• Fremje idrettens grunnverdiar gjennom verktøy som blant anna Trenarattest for barn,
ungdom og vaksne

1.3.  Idretten skal fremje ansvarleg ressursbruk og ivareta berekraft i våre aktivitetar slik 
at alle kan delta, og slik at påverknaden på natur og klima reduserast i tråd med 
nasjonale klima- og miljømål. 

• Arbeide for å fremje berekraftige løysingar
• Arbeide for å styrke dei økonomiske rammevilkåra for idrettslag i Vestland
• Arbeide for tilskots- eller sertifiseringsordningar som er tilpassa idrettsorganisasjonen
• Fremje tilskotsordningar som kan redusere økonomiske barrierar for deltaking
• Bidra til å bevisstgjere idrettsorganisasjonen i høve kostnadsnivå og reiser

1.4.  Styret får fullmakt til å talfeste målsettinga om auke av ungdom i idrettslag i 
Vestland, sett i forhold til den nasjonale målsettinga om auke på 50 000

• Gjennomføre kompetansetiltak og møteplassar for ungdom og unge vaksne
• Rekruttere nye medlemmar til idrettskretsen sitt ungdomsutval, bidra til å synleggjere

utvalet og sørge for moglegheit for medråderett for ungdomsutvalet
• Arbeide for samarbeid med særidrettane kring fellesidrettslege tema i ungdomsidretten
• Synleggjere verdien av at ungdom deltek i idrett uavhengig av nivå og ambisjonar
• Arbeide for ei anleggsutbygging som kan bidra til å gi kapasitet for målsett ungdomsløft
• Arbeide for at særkretsane etablerer ungdomsutval

1.5.  Idretten vil at det skal setjast av midlar i helsebudsjettet til å styrke tilbod som gjeld 
folkehelsefremjande idretts- og mosjonsaktivitet. 

• Arbeide for at det skal setjast av midlar frå helsebudsjettet
• Synleggjere gode døme på helsefremjande idretts- og mosjonsaktivitet

Tilbake til innhald

2. Gode og veldrivne idrettslag
2.1. Vi skal arbeide for ei forenkling av idrettslaga sin kvardag.

• Tilby økonomisk rådgjeving og rekneskapstenester
• Arbeide for å forenkle søknads- og rapporteringsprosedyrar

2.2. Alle idrettslag skal være kompetente, veldrivne og vere styrt av frivillige.

• Utvikle idrettslag og idrettsråd gjennom kurs- og kompetansetilbod
• Rettleie i og synleggjere NIFs lov, bestemmingar og etiske levereglar
• Arbeide for god rolleavklaring mellom tillitsvalde og tilsette i idrettslag

2.3. Idrettslaga har økonomi, rammevilkår og frivilligheit slik at dei kan tilby medlemmar 
og lokalmiljø god idrettsaktivitet.

• Arbeide for fleire tilskotsordningar og betre økonomi i idrettslag
• Arbeide for styrka rammevilkår som betre og rimelegare tilgang til idrettsanlegg
• Arbeide for auka frivilligheit gjennom å gjere kvardagen enklare for idrettslag

Foto: Christian Haukeli, NIF

Tilbake til innhald

3. Like moglegheiter
3.1. Idretten skal gjenspegle mangfaldet i lokalsamfunnet og praktisere nulltoleranse

for diskriminering og trakassering på alle nivå. 

• Arbeide for gode mangfalds- og inkluderingstiltak
• Formidle retningslinjer og etiske levereglar
• Arbeide for auka kompetanse og tilrettelegging innan paraidrett
• Rettleie idrettslag om sakshandsaming av varsel og uønskt åtferd
• Gå framfor som eit godt døme ved å legge til rette for alle målgrupper

3.2. Alle skal kunne delta i idrett uavhengig av familien sin økonomi. 

• Arbeide for å halde kostnadsnivået på eit ansvarleg nivå
• Arbeide for berekraftige løysingar lokalt
• Arbeide for tilskotsordningar som er langsiktige og føreseielege

3.3.  Idrettens administrative og valde leiing skal spegle mangfaldet i samfunnet. 

• Tilby kompetansetiltak for valkomitéar
• Bidra til å auke kunnskap om mangfald i alle organisasjonsledd
• Arbeide for og synleggjere ung medråderett

Foto: Jonathan Iroulin

Tilbake til innhald

4. Idrettsanlegg for framtida

4.1. Det skal etablerast anlegg slik at all ønska aktivitet kan gjennomførast. 

• Hjelpe og motivere idrettsråda til å kartlegge idretten sine anleggsbehov i kommunen,
med gode data frå tilgjengelege verktøy

• Bidra til godt samspel mellom idrettslag, idrettsråd og kommune i samband med
kommunale planar for idrett og friluftsliv

• Ha god dialog med fylkeskommunen knytt til kartlegging og synleggjering av anleggs- 
behov i kommunane

• Ved bygging og drift av anlegg må det leggast til rette for parkering og nødvendig
infrastruktur for brukarar av anlegga

4.2. Norske myndigheiter skal legge til rette for og bidra til større investeringar i anlegg 
enn det som følgjer av dagens spelemiddelordning. 

• Arbeide for at stat og fylkeskommune skal bidra med tilleggsfinansiering av strategisk
viktige/kostnadskrevjande/interkommunale anlegg

• Arbeide for at idrettsanlegg får tilleggsfinansiering frå statlege finansieringskjelder
utover spelemiddelordninga ved bygging og rehabilitering

4.3 Alle medlemmar skal ha gratis tilgang til alle offentlege idrettsanlegg som har 
motteke spelemidlar.  

• Arbeide for at det blir sett krav til kommunar og fylkeskommunen om gratis bruk av
anlegg som har motteke spelemidlar

4.4. Utbetaling av spelemidlar skal skje når anleggsbygging er igangsett, og idretten 
skal ha rett til momskompensasjon ved bygging av idrettsanlegg. 

• Arbeide for å få på plass ei statleg forskotteringsordning av spelemidlar når det er etter-
slep på ordninga, slik at idretten kan bruke dei økonomiske ressursane sine på aktivitet

• Arbeide for at idretten skal ha juridisk rett til momskompensasjon ved bygging av idretts-
anlegg

4.5. Norsk idrett skal vere ein pådrivar for miljømessig berekraftige idrettsarenaer og 
redusere miljøpåverknaden frå bygging og drift av idrettsanlegg i tråd med nasjo-

 nale klima- og miljømål til grøn omstilling av idrettsanlegga. Idretten skal få forsterka  
statleg finansiell støtte utanfor spelemiddelordninga til dette. 

• Arbeide for å få etablert ei statleg finansierings- og støtteordning i tillegg til spele- 
middelordninga for finansiering av enøk - tiltak på idrettsanlegg og idrettsbygg

• Synleggjere behov for høg anleggstettleik med bakgrunn i spreidd busetnad og lange
avstandar i Vestland fylke

• Arbeide med eksterne  aktørar for å få tilført midlar til grøn omstilling av idrettsanlegg
og idrettsbygg ved nybygg og rehabilitering

• Vere opne for berekraftige, nyskapande og innovative løysingar
• Bidra med formidling av kompetanse frå forskings- og utviklingsmiljø

4.6. Utbygging av idrettsanlegg skal bli ein formell del av krava som vert stilt av myndig 
heiter til utbyggarar når nye bustadområde skal utviklast. 

• Engasjere idrettsråda i kommunale planprosessar for å sikre nok areal til idrettsanlegg i
eit langsiktig perspektiv

• Arbeide aktivt saman med fylkeskommunen for å bidra til godt planarbeid i kommunane
der idretten sine behov blir ivaretekne

4.7. Det skal etablerast paraidrettssenter i alle regionar. Ved bygging av nye anlegg 
og rehabilitering av gamle anlegg skal idretten arbeide for at paraidretten sine 
behov blir tatt omsyn til, utover dagens krav til universell utforming.

• Arbeide for å etablere paraidrettssenter i Vestland fylke
• Prioritere informasjonsarbeid og kompetansedeling for å fremje tilrettelegging for

paraidrett på idrettsbygg og anlegg

Foto: Erik Ruud, NIF

Tilbake til innhald

5. Betre toppidrett

Olympiatoppen Vest er det regionale organet for toppidrett i Vestland. Idrettskretsen vil arbeide 
for å sikre gode rammevilkår for utvikling av toppidretten i fylket saman med særidrettane og 
Olympiatoppen Vest.

Arbeidet for å styrke rammevilkåra er særleg knytta opp til å styrke dei økonomiske tilskota til
Olympiatoppen Vest samt å sikre at også toppidrettens behov blir ivaretatt i anleggsutviklinga.
Vestland fylkeskommune har ein tilskotsordning som skal medverke til at regionen får fleire 
store idrettsanlegg som har regional og nasjonal verdi, der ein kan arrangere nasjonale og interna-
sjonale meisterskap.

Idrettskretsen vil også fremje toppidrettens behov i innspel til høyringar og gjennom dialog med
offentlege myndigheiter.

Foto: Geir Owe Fredheim, NIF

Tilbake til innhald

Fellesskap
Mestring
Ærlighet

Idrettsglede
for alle!

VESTLAND IDRETTSKRETS
tlf 55 59 58 00  e-post vestland@idrettsforbundet.no  www.idrettsforbundet.no/vestland




